Kopja Informali ta' Sentenza

QORTI CIVILI
PRIM" AWLA

ONOR. IMHALLEF
JOSEPH R. MICALLEF

Seduta ta' I-4 ta' Lulju, 2007

Mandat Numru. 838/2007/1

FI-Atti tar-Rikors ghall-Hrug ta’ Mandat ta’ Inibizzjoni
Numru 838/07 fl-ismijiet:

Noel ZERAFA, I-Avukat Nicholas Vella Falzon, Sandra
Agdius, Julian Cassar Torregiani, Robert Pa¢e Bonello,
Anthony Aquilina, John Valenzia u Andrew Xuereb fl-
kwalita’ tieghu bhala amministratur tal-kondominju
“Milner Grove Owners Association”

VS

Vincent SAVONA

[I-Qorti:

Rat ir-Rikors imressaq fil-5 ta’ Gunju, 2007, li bih u ghar-
ragunijiet hemm imfissra, r-rikorrenti talbu li I-Qorti ZZzomm
lill-intimat milli (a) jiftah hanut jew uffic¢ju kummercjali jew
professjonali fil-fond Ii jinsab fil-livell tat-triq ’il gewwa mid-

danhla tal-kumpless maghruf bhala “Milner Grove” minn
Trig Ghar id-Dud jew kull fond iehor li I-intimat xtara fl-
Istess kumpless li huwa purament residenzjali, u wkoll li
jinzamm milli jwahhal kaxxa tal-ittri jew ganpiena ghall-
ewwel fond imsemmi; (b) jew li mod iehor jaghmel xi uzu
mhux residenzjali tal-partijiet komuni (jigifieri I-pjazza i
tifforma l-access privat u esklussiv tal-appartamenti tal-
kumpless u x-xatba tas-sigurta’) tal-kumpless residenzjali
msemmi; (¢) jew milli jdahhal jew jawtorizza jew jaghti
cwievet jew mezzi ohra indipendenti lil terzi persuni biex
jifthu I-imsemmija xatba ghal xi skop li mhux konness mal-
uzu tal-kumpless ta’ appartamenti residenzjali jew li b’xi
mod ibiddel jew izid xi haga mat-thaddim tal-imsemmija
xatba;

Rat id-degriet taghha tal-5 ta’ Gunju, 2007, li bih lagghet
it-talba provvizorjament u ordnat in-notifika lill-intimat;

Rat it-Twegiba mressqga mill-intimat fil-15 ta’ Gunju, 2007,
li biha u ghar-ragunijiet hemm imfissrin, oppona ghat-talba
tar-rikorrenti billi gali li huwa kiseb il-fond bhala hanut u li
ma hemm xejn fil-kuntratt tar-rikorrenti li jzomm milli jkun
hemm hwienet fxi partijiet tal-imsemmi kumpless ta’
appartamenti. Zied jghid li huwa wkoll wiehed mis-sidien
ta’ wiehed mill-appartamenti tal-korp u m’ghandu Il-ebda
hsieb li juza I-hanut kontra r-regoli tal-istess kumpless.
Jichad li jista’ jinzamm milli jaghti kopja tac¢-Cavetta tal-
post lil haddiehor, ghaliex ukoll kieku |-post ma kienx se’
jintuza bhala hanut, kien ikollu kull jedd jaghti kopja
taghha lil min ikun krieh. Dwar il-kaxxa tal-ittri, din tinsab
diga’ mwahhla ma’ hajt ta’ wiehed mis-sidien ta’
appartament iehor fil-kumpless innifsu u din il-kaxxa
twahhlet bil-permess ta’ tali sid. Il-ganpiena |li minnha
jilmentaw ir-rikorrenti hija mwahhla ma’ din il-kaxxa tal-ittri.
Temm jghid i huwa ma jahti blebda mod ghall-jeddijiet li
nghata minn min beghlu I-post u ghan-nuggas tar-
rikorrenti li jaraw l-affarijiet taghhom sewwa qabel ma
xtraw |-appartamenti taghhom;

Rat id-degriet taghha tal-20 ta’ Gunju, 2007, li bih
appuntat ir-Rikors ghas-smigh tal-25 ta’ Gunju, 2007;

Semghet it-trattazjoni tal-avukati tal-partijiet;
Rat I-atti kollha tar-Rikors;

Rat id-degriet taghha tal-25 ta’ Gunju, 2007, li bih halliet il-
kaz ghall-provvediment;

Ikkunsidrat:

[lli tqis li r-rikorrenti jridu jwaqgfu lill-intimat milli juza bhala
hanut jew bhala uffic¢ju ghal uzu kummer¢jali kamra i
taghmel minn kumpless ta’ residenzi u remissi (garages)
ghaliex jghidu li uzu bhal dan imur kontra [-uzu
residenzjali li ghalih inbena I-kumpless li huma jqisu bhala
wiehed “mibni u mibjugh purament u esklussivament
ghall-uzu residenzjali”. Huma jridu jzommuh ukoll milli
jhalli terzi persuni li m’ghandhomx ir-residenzi taghhom fl-
istess kumpless milli jidhlu fil-partijiet komuni tal-istess
minghajr ir-rieda taghhom;

Tqis li r-rikorrenti — ghajr ir-rikorent Andrew Xuereb li hu |-
amministratur tal-partijiet komuni tal-kumpless — huma
Ikoll sidien residenti tal-imsemmi kumpless;

Tqis li l-intimat — flimkien ma’ martu — xtara |-hanut u r-
remissa tieghu minghand I-istess sid |i bieghet |-
appartamenti lil kull wiehed mir-rikorrenti. L-intimat kiseb
il-gid tieghu fNovembru tal-2004", ghal uzu bhala hanut
ta’ kategorija partikolari ta’ kummerc;

Tqis li l-intimat inghata licenza ta’ kummeré mill-
awtoritajiet kompetenti fMejju tal-2007°, biex ibiegh
zraben u oggetti tal-gilda;

Tqis li I-kundizzjonijiet “standard” kemm fil-kuntratt tal-
intimati u kif ukoll f'dak tar-rikorrenti* huma I-istess;

! Dok “A”. fpagg. 28 sa 38 tal-atti
%> Dok “G”. fpag. 52 tal-atti
% Dok “A”, fpagg. 3 sa 23 tal-atti

Tgis meta s-sid zviluppat il-kumpless, kienet inkludiet fil-
pjanijiet approvati mill-awtoritajiet kompetenti u gabel ma
bdiet tbiegh l-appartamenti u r-remissi, partijiet mahsuba
ghal uzu ta’ hwienet jew ambjenti kummerdjali®. Din il-
gaghda regghet giet konfermata aktar ’'il quddiem u
specifikatament dwar il-hanut tal-intimat>;

Tqis li I-ghan ta’ talba ghall-hrug ta’ Mandat ta’ Inibizzjoni
huwa dak li jzomm persuna milli li taghmel xi haga li tkun li
tista’ tkun ta’ hsara lill-parti i titlob il-hrug tal-mandat®;

Tqis li bil-ligi, jehtieg li r-rikorrent juri zewg hwejjeg biex
ikun jisthoqqlu jikseb il-hrug ta’” Mandat bhal dak. L-ewwel
haga li jrid juri hi I-mandat huwa mehtieg biex jitharsu I-
jeddijiet pretizi mir-rikorrent. It-tieni haga hi li r-rikorrent
ikun jidher li ghandu, mad-daqga t'ghajn (prima facie)
dawk il-jeddijiet. ll-htiega li jintwera li |-parti li titlob il-hrug
ta’ Mandat bhal dan ikollha prima facie |-jeddijiet pretizi
hija htiega oggettiva u mhux soggettiva li tiddependi mid-
diskrezzjoni tal-gudikant’. Tali jedd jew jidher mad-dagga
t'ghajn jew, ghall-finijiet ta’ dan il-Mandat, ma jezistix;

Tqis li, minn kliem il-ligi nfisha, iz-zewg elementi huma
kumulativi u mhux alternativi. Jekk xi wiehed minn dawn
iz-zewg elementi ma jirrizultax, il-Qorti ghandha tichad it-
talba ghall-hrug ta’ mandat bhal dak. Siewi wkoll li wiehed
izomm quddiem ghajnejh li |-pro¢edura li hija mahsuba
biex titgies talba bhal din huwa mixtieq li tkun wahda
sommarja, billi m’huwiex mistenni li jitressaq quddiem il-
Qorti fi stadju bhal dak kulma jmissu jitressaq quddiemha
waqt is-smigh tal-kawza dwar I-istess jedd. Huwa
ghalhekk li llum il-ligi nbidlet u stabiliet zminijiet qosra u
precizi li fihom it-talba ghall-hrug ta’ dan il-Mandat
ghandha jew tintlaga’ jew tigi mi¢huda®;

Tqis li minn dan johrog li I-Mandat ta’ Inibizzjoni huwa
mezz procedurali eccezzjonali u mhux normali ta’

* Dok “B”, fpagg. 39 sa43 tal-atti

® Dok “H”, fpag. 53 tal-atti

® Art. 873(1) tal-Kap 12

" App.Civ. 14.7.1988 fil-kawza fl-ismijiet Grech pro et noe vs Manfre’ (Kollez. Vol:
LXXILii.290)

8 Art. 875(3) tal-Kap 12

provediment legali®. Il-harsien li I-ligi timmira ghalih fit-
talba tal-parti rikorrenti huwa dak li, minghajr il-hrug tal-
Mandat, il-jedd li jista’ jkollu jitnehha darba ghal dejjem u
b’mod irrimedjabbli. Dan ma jfissirx li |-fatt li talba ghall-
hrug ta’ Mandat ta’ Inibizzjoni tintlaga’, ikun ifisser li I-jedd
huwa ippruvat. Bhalma lanqas ifisser li I-fatt li talba ghall-
hrug ta’ Mandat bhal dak ma tintlagax ikun ifisser li I-jedd
pretiz ma jezistix;

Tqis li xoghol il-Qorti, meta tigi biex tara jekk ghandhiex
tordna I-hrug ta’ Mandat ta’ Inibizzjoni m’huwiex dak li
tiddetermina |-kwestjoni bejn il-partijiet'® jew li b’xi mod
tiddeciedi dwar id-drittijiet rispettivi taghhom fil-kaz. [It-tiftix
li trid taghmel il-Qorti huwa dak jekk, bl-ghamil li minnu
gieghed jibza' r-rikorrent, jistax jintilef darba ghal dejjem
jedd li l-istess rikorrent jidher li ghandu fil-waqt li hareg it-
talba ghall-hrug tal-Mandat;

Tqis li, I-element tal-htiega tal-hrug tal-Mandat jimplika xi
hada izjed minn skomdu jew diffikulta’ ghall-parti li tkun
talbet il-hrug ta’ dak il-Mandat™*. Il-pregudizzju li I-parti
rikorrenti tkun trid twaqqaf irid ikun wiehed li ma jkunx
hemm rimedju iehor ghalih jekk mhux bil-hrug tal-Mandat;

Tqis, madankollu, li jekk kemme-il darba jintwera li I-haga li
r-rikorrent irid li jzomm li ma ssirx bil-hrug tal-Mandat tkun
diga’ saret, ma jibgax lok biex it-talba tal-hrug tal-istess
Mangat tintlaqa’, ladarba I-iskop tat-twaqqif ikun ingab fix-
xejn=s;

Tqis li, fir-rigward ta’ dik il-parti tal-ewwel talba fejn ir-
rikorrenti jridu jzommu lill-intimat milli jwahhal kaxxa tal-
ittri u “qanpiena”, dan ix-xoghol diga’ sar u ghalhekk il-
hrug tal-Mandat ma jistax jintalab ghaliex ukoll Mandat ta’
Inibizzjoni ma jistax hlief jirrigwarda obbligazzjoni “di non
fare”®. Dan jinghad minbarra li jidher li l-intimat inghata I-
permess jaghmel dan, ukoll jekk imqgar b’semplici

° Ara, Kumm. 22.9.1994 fl-Att tar-Rikors fl-ismijiet Angelo Xuereb vs Marin Hili

p A. PS 27.6.2003 fil-kawza fl-ismijiet Victor Vassallo vs Edwin Bartolo et noe.

" Kumm 26.5.1995 fl-atti tal-Mandat fl-ismijiet Cassar Pulli¢ino noe vs Caruana Curran
noe (Kollez. Vol: LXXIX.iv.1387)

2 p A. RCP 23.7.2001 fl-atti tar-Rikors ghall-hrug ta’ Mandat ta’ Inibizzjoni fl-ismijiet James
Pearsall et noe vs Maurice Zarb Adami et noe

¥ P A. 23.4.1958 fil-kawza fl-ismijiet Zerafa vs Buhagiar (Kollez. Vol: XLI1.ii.983)

tolleranza, mis-sid tal-post™ |li mal-hajt tieghu twahhlet il-
kaxxa tal-ittri u I-“qanpiena”;

Tqgis fil-kaz prezenti, r-rikorrenti ma wrewx li huma
nghataw xi rabta min-naha tal-awtur tal-jeddijiet taghhom
— li kien ukoll |-istess awtur tal-jeddijiet tal-intimat — i I-
ebda parti mill-kumpless ma kellu jintuza ghal xi skop
kummercjali; filwaqt li lill-intimat inghata I-jedd espress |i |-
post li xtara jintuza (kif fil-fatt tfisser fil-kuntratt talakkwist)
bhala hanut;

Tqis li, fdawn i¢-Cirkostanzi u fistanza bhal din, jonqos I-
element tal-jedd prima facie min-naha tar-rikorrenti, li r-
rimedju taghhom fkaz bhal dan m’huwiex li jinhareg
favurinom il-Mandat mitlub, imma rimedju iehor izjed dirett
kontra s-sid,

Tqgis ukoll li I-hrug tal-Mandat m’huwiex mehtieg fis-sens
tal-ligi biex, jekk hemm rimedju, r-rikorrenti jistghu
jikkontrollaw jew iwaqqfu |-uzu mahsub mill-intimat dwar
il-gid li huwa kiseb fl-imsemmi kumpless;

Ghal dawn ir-ragunijiet, il-Qorti geghda tiddeciedi li:
Tichad it-talba ghall-hrug tal-Mandat, bl-ispejjez kontra r-
rikorrenti, u dan ghaliex ma jirrizultawx I-elementi mitluba
mil-ligi ghall-hrug tal-Mandat; u

Tirrevoka contrario imperio d-degriet taghha tal-5 ta’
Gunju, 2007, in kwantu kienet laqghet it-talba b’mod

provvizorju.

Moghti kameralment illum, 4 ta’ Lulju, 2007.

< Sentenza Finali >

' Dok “F”, fpag. 51 tal-atti

